2 TIMOTEO
Paulom dis tcgayas cam di sa

Timoteom koe
Téé-cookg'ai sa

Paulom dis tcgayas cam di sa ko Timoteom ka
q'da-q'aa, cg'drém tcaram gam dim iise. Paulo ba
ko ncées tcgayas koe kaisase qao tcadan ka kg'ui.
Timoteo ba ko biriéa hda, a ba a ntcammeéa haa:

- tseegusem gha Jeso Krestem ka nxaea tseeguk-

agu sa,

- a gataga tseeguan gaeé tchoa di xgaa-xgaan
hé&é naka Nciis Qaé-xg'aes dian hééthéém gha
garika qgoo ka,

- naka ba gam di tsééan kuru xgaa-xgaan di
1 naka Nqgarim di kg'uian khoé ne maa di
hééthéée,

- Xgarasean hé&é naka ntcoekuan hééthéé koem
ko hana igaba.

Paulo ba ko Timoteo ba q'da-q'da, tdd méém
tchda uu cgoa guu kaa tc'ée a kg'amka zi ntcoeku
zi (2:23), ncée gdéan cui ga kuru tama zi, igaba ko
kg'ama khoéan ée ko komsana a ko cg'uri-cg'uri zi.

Gatagam ko ('da-q'da me, ncée zi gau zi weé
zi koe méém Timoteo ba Paulom dis kg'des ka
héé, naka gam di dtcoman di tsééan ka héé, naka
gao tcaoan ka héé, naka ncamkuan ka héé, naka
Xgarasean ka hééthéé x'ais iise tc'@e-tc'€ese sa.

Qaa-qaasa kg'uia ne:

- dtcom sa

- tseegua ne

- Xgarase sa

Tcgayas q'oo koe hana zi:

- Xgarakuan koe méé tsi cooka qo0 (1:1-2:13)

- Tshuu-ntcda di xu xgaa-xgaase-kg'ao xu (2:14-
4:5)

- Paulom dis téé-q'oo sa (4:6-22)

Xgarakuan koe méé tsi cooka OO

(1:1-2:13)

1Paulo ra a, Jeso Krestem dir x'aé ti-kg'ao™ ra,
Ngarim ma tc'@ea khama. Tsééar 0dea, haar gha
Nqgarim nqookagua hdas kg'dé sa nxae ka, kg'deés
ncée Jeso Krestem koe hana sa.

2 Timoteo tsi tiri tsi c64 tsi ncam-ncamsa tsir ko
ncées tcgdya sa goa maa a ko maa:

Ngarim Abo ba héé naka Jeso Krestem gata dim
X'aiga ba hééthéé tsara di cgomkuan héé, thoo-
xama-madkuan héé naka to6kuan hééthéé mééitsaa
cgoa héa, témé.

Tcom-tcomsa tsi gha ii dis ghtti-ghui-tcdOku sa

3 Ngari bar ko gae-tcaoa maa, ncéer ko q'anos
tcadds cgoa tsééa maa ba, tiri ne tsgdo ne hééa
khama, &er ko ntcuu ba héé naka koaba ba hééthée
tiri coréan koe kaise tc'@e-tc'€ese tsi ka. 4 Eér ko
tcgdai-tsharaa tsi tc'@e-tc'@ese ner ko booa tsi xgone,
nxaasegar gha qae-tcaoan ka cg'oe cgaee ka. > Tsaris
dtcoms kaa di tama sar ko tc'@e-tc'€ese, ncée xg'ao
kg'aia tsaa tsgbos Loises koe hana sa naka saos
Enikes koe hééthéé e, ra ncéeska tcoma hdaa tsaa
koes gataga théé hana sa. 6 Gaa domkar ko tc'ée-
tc'8e tsi, Nqarim di aban tsi gha c'ees khama ma

1:1: x'4e uu-kg'ao - Gerika sa ko “apostolo” témé.

ntcam sa. Tiri tshaua ner corean cgoa to0 cgae
tsia hda, kg'aiga i gaa aban tsda koe hana khama.
7Nqgariba q'40-q'd0sean dim tc'ée ba maa ta a tama
khama, igabam garian h&é, ncamkuan héé naka
qg00sean h&éth&é dim tc'ée ba maa taa haa.

8 Ke méé tsi gata dim X'aigam ka nxaea tseeguk-
aguan ka sau-cgaekague guu, kana tii ka hééthéé
e, ncée Gam domka qaé-nquus koe hanara, igabaga
mée tsi Nqarim di qarian koe gaé tchdan domka
tii cgoa xgarasean koe hda, 9 Gaam &e kgoara taa
ba, a ko tcom-tcomsas tciikus cgoa tcii ta a ba, gata
di tsééan domka tamase, igaba Gam di tc'€ean héé
naka Gam di cgomkuan hé&éthéé domka, ncéem
ko nqdom tshoa-tshoase tama cookg'ai koe Jeso
Krestem koe maa taa hda a, 191 gaa cgomkuan
ncéeska gata koe x'diea hda gata dim Kgoara-
kg'aom Jeso Krestem di x'disean koe, ncée ko x'00
sa kaakagu ba, a ba a kaa tites kg'oe sa 04aga, ncée
ko haa gae tchdan koe guu a q'uu-q'uuase x'aa
sa. 11 Ncée gae tchdan dir kg'ui-kg'aor gha ii, a
x'de uu-kg'ao ra ii, a xgaa-xgaa-kg'ao ii kar nxara
tcg'06éa. 12 Gaa domkagar ko ncée zi guu zi koe
xgarase. Igabar saucgae tama, q'ana ra hda Diim
koer ko dtcom sa khama, a tcoman Uda hda €er
maaeéa hda sam gha kore di gari nem uua sa, me
gha nxaakg'aiga sii €em carh Jesom ko haa ba tcaa.

13 Qg060a qari kg'dekaguko kg'uian &e tsi tif koe
korha hda a, naka x'ais iise sée e, naka xuri dtcoman
héé naka ncamkuan hééthéé e, ncée Jeso Krestem
koe hda a. 14 Gata koe x'aéa hdam Tcom-tcomsam
Tc'@em di huiian ka méé tsi qde guuan €e tsi maaea
haa kore.

15 Q'ana tsia, weéé ne ncée Asia dim nqdom koe

hdane q'aumana tea haa sa, gane koe tsara Fugelo
tsara Heremogene tsara hana.

16 X'aigam Nqari ba méém Onesiforom dim x'aé
ba thdo-xamamaa, weé x'aé kam koo ghui-ghui tcao
te khama. A ko gataga qaékuan di tauan tiri ka sau-
cgaekague tama, 17 igaba éem ko Roma koe haa
kam ko kgoara tca6 a qaa te, a sif hoo te. 18 X'aiga
ba méém kgoara maa me nakam X'aigam Jesom ko
haam carh ka, Gam koe thd0-xama-madkuan hoo -
gaese tsiq'ana hda, weé tsééan €em Efeso koe kurua
haa a.

2

Qdeéem ncoo-kg'aom Jeso Krestem di ba

1 Timoteo, tiri c64e, Jeso Krestem di cgémkuan
koe méé tsi qari ii. 2 KAai zi guu zi tsi ko kdrh ra
ko xgaa-xgaa, ncée ko kai ne khoe ne ka nxaea
tseegukague zi. Nc€e zi guu zi tcom-tcomsa ne
khoe ne xgaa-xgaa, ncée gha gataga kgoana a c'ée
ne xgaa-xgaa zine.

3 Xgarasean koe sita cgoa hda, gdém ncdo-kg'aom
Jeso Krestem dim khama ma. 4 Weém ncdo-kg'aom
8e tsééan koe hda ba, 8e ncdo-kg'ao tama ne khoé ne
di tsééan koe tcda tama - gam dim tc'da-cookg'aim
cul bam qaé-tcaokagu kg'oana hda khama. > Ncéé
khéem ko ko qaros koe qard nem taa-kg'ao ba karue
tama khamaga ma, igaba qaros di zi x'de-kg'drm
zim ko XUria hda ne cuiga a. ¢ E€ ko xharam koe
garika tséém xhara-kg'ao ba méém gam tc'aa a ko
xhdram di tc'Goan tc'06 ba ii. 7 Tc'e-tc'@ese kg'uir
ko zi guu zi, X'aigam Nqari ba gha weé zi ncée zi
koe korha q'dan maa tsi ke.

8 Jeso Kreste ba tc'ge-tc'8ese, X'0oan koe ghuiea
héa ba, Dafitem dis qhaos koe guua hda ba. Ncée
sar ko qde tchdan koe xgaa-xgaa, 9 ncéer ko gaan
domka xgarase e, a gaan domka tduan cgoa qaé
a sii qdé-nquuan koe tcdaea, chibi-kg'aom khama
ma. Igabam Nqarim dim kg'ui ba qaééa haa tite.
10 Gaa domkar &e nxard tcg'o6éa ne khoe ne domka
weé qorhan Xg'aeku koe qarika tée, nxdasegane gha
gane igaba Jeso Krestem koe hanas kgoaraku sa
héé, naka ch60 tama x'dan hé&éthéé hoo ka.

11 Ncéea tcom-tcomsam kg'uim ga me e ncée ko
maa:

“Ncée Gam cgoa ta koo x'66a hda ne
ta gha gataga théé Gam cgoa kg'de.
12 A ncée go6rhan xg'aeku koe
ta ko qarika tééa hda ne
ta gha gataga Gam cgoa tc'aa-cookg'aia haa.
Ncéeé c'uu me ta koo
nem gha Gam igaba c'uu ta a.

13 A ncéé tcom-tcomsa tama ta ko héa
nem gha Gaba tcom-tcomsa ii,

cuiskagam c'iusea haa tite khama,”
ta ko meé ba. . N
Tshuu-ntcoa di xu
xgaa-xgaase-kg'ao xu (2:14-4:5)

Tcom-tcomsam tséé-kg'ao ba
14Khoe ne méé tsincée zi guu zi tc'ée-tc'8esekagu.
Nqgarim cookg'ai koe méé tsi méékuan di kg'uian
koe dgaé ne, ncée kaa hui i, a ko e ko kdrh m ne
koe cg'dé tc'€ean cui ga tcda a. 15 Weé tcdoa tsi
cgoa kuru naka Nqgarim koe x'aise, kirua bdoku sa
tsi taaa hda a tchano il sa. Saucgae ga uu tama

tsi tséé-kg'ao tsi meéé tsi ii, ncée ko tseeguan dim
kg'ui ba tchanose xgaa-xgaa tsi. 16 Kda hui kg'uian
dxdwam di koe tcg'oa, & ko gata ma kg'ui ne gha
cg'ae tcaodan ka kaisase cg'oe cgaee ke. 17 Gane di
xgaa-xgaa ne gha q'ombe dis tciis khama ma tsai-
tsaise. Gane xg'aeku koe tsara Humenaio ba héé
naka Fileto ba hééthéé tsara hana, 18 ncée tseeguan
koe hoara haa tsara, a ko maa, x'ooan koe tée sa
nxdakamaga kurusea hda, témé, a tsara a ko c'ée ne
di dtcoman cg'do. 19 Gata i ii igabas ko Ngarim
dis tshoa-tshoase-q'oo sa qarika téé, gas di kg'uian
tc'ama too cgaeease, ncée koo maa: “X'aigam Nqari
ba €e Gam di ii ne gq'ana” témé e, naka “Weém
khéem €ée ko X'aigam Nqarim cg'6é tcil ba méém
cg'dean cgoa ('aa,” ta ko méé e.

20 Kaiam nquum koe i gautan héé naka sele-
feran hééthéé di gaban cui hda tama, igaba i hiian
héé naka gorhan hééthéé cgoa kuruean ga théé haa.
C'8ea ne cgaé zi tseéé zi di i, 1 c'@ean kg'amka zi
tséé zi dii. 21 A ncée khoem ko ko cg'de zi guu zi
kuruan koe tcg'00se a ko q'ano-q'anose nem gha
cgaé tsééan dim gaba ba ii, ts'ee-ts'eekg'aiéa ba, a
ba a q'00sem koe tsééan tlla, a kg'0n0sea maana haa
weé tsééan qdem gha kuru sa.

22 Tcg'oaragu cg'de zi qgodse-kg'arn zi qari-kg'ao-
coan di zi, naka tsia tchanoan héé, dtcoman héé,
ncamkuan h&é naka tookuan hééthéé x'da maa,
gane ée ko Nqari ba q'anos tcads cgoa tcii ne cgoa
héase. 23Ta4 tchda uu cgoa guu kaa tc'ée a kg'amka
zi ntcoeku zi, q'ana tsi hda zi ko mé&ékuan 04ga ke.
24 Nqarim dim qda ba méém tdd mééku di ii guu,
igaba méém weé khdean koe gae ii. Gataga méém
kgoana naka ko xgaa-xgaa, naka baa tc'aua haa.

25 Gane &e ko ntcoe me ne méém kgaesase x'ae-
kg'arhan maa. C'@edaokam gha Nqari ba gane di
chibian koe tc66sekagu ne, ne gha tseeguan q'da, 26 a
ne a gha gaese tc'éea kabi, a dxdwam dis ntcom sa
nxda. Ntcoms ncée dxdwam ka ne ko qgooéa haa sa,
weés guus gam ko tc'@e sa ne gha kuru ka.

3

Coo di xu cam xu

I Ncées guu sa méé tsi q'ana hda: Coo di xu carh
xu ka i gha cg'de x'aéan hda sa. 2 Khée ne gha
gane ka ncamse, a marian ncam, a koase, a bo0se,
a cguiku di, a gane di x00an tda komsana, a taa
gae-tcaoa madku, a tdd q'ano, 3 a tdd ncamku, a taa
qgooa madku, a c'amku di, a kaa qgodse, a cg'ae
tcdd, a tdd qdean ncam, 4 a kaaku di, a tchéa uu
tama, a boosean ka cg'oe cgaeé, a Nqari ba ne gha
ncam x'ae ka karean ncam. > Nqari-tcada ne haa
dis bo0se-q'oo sa ne tda haa, igabaga ne gha gaan
di qarian xpase. Taa tchda ud cgoa ne guu. 6 Gane
xg'aeku koe xu c'@e xu hana haa, khoeé ne ko tc'iri-
tc'iri a gane di x'aéan koe tcaa xu, a kg'amka zi khoe
zi di tc'€ean cgoa (goé xu, cg'de cauan ka cg'oe
cgaeea zi, a weé tc'éean cg'de ka qgoo qariea haa
zi; 7weé x'aéan ncée kaga ko xgaa-xgaase, igabaga
kgoana naka tseeguan bdoa q'datama zi. 8Khéé ne
ncée ne ko tseeguan ntcoe, Janesea tsara Jambere-
sea tsara ko ma Moshe ba ma ntcoea khamaga ma.
X'00-x'00 tc'éeea ne khade ne e, dtcoman koe cg'aa-
cg'ana ne. 9Igabaga ne cuiskaga nquu ka qdoa haa
tite. Gane di kda tc'@e ne gha weém khoem koe

q'anose boose khama, Janesea tsara Jamberesea
tsara ka i ko ma ii khamaga ma.

Coo di x'aé-kg'arma ne

10 Jgabaga méé tsi tsaa weeés guus er ko xgaa-
xXgaa sa kura: kg'de-kg'drha te héé, birisea ra hda
sa héé, tiri dtcoman héé, tiri qao tcaddan hée, tiri
ncamkuan héé, qao x'aean (g00se a tsééan hééthéé
e. 11 Q'ana tsi hda qo6rh cgoa qgodkuan tiri ka, naka
weé xgarasean ncée Antioke koe héé, Ikonio koe
héé, naka Lusetera koe hééthéé kuruse cgae tea
héaka. Qorh cgoa qgddkuan ncée koer ko qao tcaose
héa, igabagam ko X'aiga ba ée zi guu zi weé zi koe
kgoara te. 12 Tseegukaga, weé ne khde ne &e Jeso
Krestem koe Nqari-tcdda hdase kg'de kg'oana ne
gha c'@e ne ka xgarae. 13 Ne gha cg'de tc'€e ne héé
naka khoean ko kaane hééthéé gane dicg'de cauan
ka cause cgaeé. Khdéan ne ko gqae-qae, a ne a ko
th&é qae-qaeé khama. 14Igabaga méé tsi tsad e tsi
Xgaa-xgaasea hda, a kaisase dtcoma hda zi koe haa,
diin koe tsi xgaa-xgaase zia hda sa tsi q'ana haa ke.
15 Cg'aré-q'ooa tsi koe tsi ko guu a tshoa-tshoa a ma
tcom-tcomsa zi Tcgdya zi Nqarim dizima q'ana hia
khama, ncée ko kgoana a qae tc'€ean q'da dimaa tsi
zi, Jeso Krestem koe dtcom a kgoaraéan dii. 16 Weés
Tcgaya sa Nqarim koe guua hda, a xgaa-xgaan héé,
naka dqaékuan héé, naka tchano-tchanokuan héé,
naka tchanoan ka xgaa-xgaan hééthéeé di tsééan
Ula; 17 nxdasegam gha Nqarim dim khoe ba tc'doa
hda xgaa-xgaasean uu, a gha weés tséés gae sa
kg'6n0sea maana haa ka.

1 Jeso Krestem ko khdda haa qhui a X'aigam
khama ma tc'da-cookg'ai nem gha kg'dea ne héé
naka x'ooa ne hééthéé boo q'oo a xgara. Nqari
ba héé naka Jeso Kreste ba h&éthé&é tsara cookg'ai
koer ko nc€em x'de ba maa tsi: 2Nqgarim dim kg'ui
ba méé tsi xgaa-xgaa, naka tsia qgdoa gari me,
x'ae zia ga gae zia kana zia ga x'ae zi tshuu zi i
igaba, naka khoe ne tchano-tchano, naka qaase i ko
koe dgaeé ne, naka kore ne. Weé x'aé ka méé tsi
gao tcadan cgoa xgaa-xgaa ne. 3 X'ae ba gha haa,
khoée ne cuiskaga gqae xgaa-xgaan komsana tite ba,
igaba ne gha gane ko tc'@e zi Xuriate, a ne a gha
kaixgaa-xgaa-kg'aoan qaara maase, ncée gha éene
gane korh kg'oana haa sa biri ne e. 4 Tseeguan ne
gha tda komsana, a gha huwan koe todse. 5 Igaba
méé tsi tsqd weeés téé-q'oos koe qgdose, naka tsia
xhaé zikoe qarika téé, naka tséé-kg'aom gae tchéan
di ba kuru, naka tsaris tséés Ngarim di sa gaese
kuru. .

Paulom dis téé-q'oo sa (4:6-22)

6 X'aé ba haaraa kg'dea te ko kg'daekos daoa-
maakus khama ma ntcaaeé ba, me ncées kg'dés koer
gha guu a xgoaba dim x'aé ba tii koe haaraa. 7Qaes
ncdo sar x'aa hda, a qaro sa xg'ara-xg'ara haa, a
ra a dtcom sa qgooa garia hda. 8 Ncée koe guus
kar taaa ra hda dis caba sa t00a madea, tchanos
kg'dé sar kg'0ea hda khama. X'aigam tchanoan dim
Xgara-kg'ao ba gha Jesom ko haam carh ka maa te si;
igabagam tii cui ra maa sia haa tite, a gha weé ne
8e ¢huim gha ka haa a ko ncamkuan cgoa qaa Me
ne théé maa si.

9-10 Demase ba aagu tea, ncéem nqdom di karea

nem ncama hda khama, a ba a Tesalonika koe
qooa. Me Keresekene ba Galatia koe q60a, me Tito
ba Dalematia koe q00a, ke méé tsi qarika kuru
naka ghdése haa cgae te. 11 Me Lukam cui ba tii
cgoa hda. Mareko ba méé tsi qaa naka haa cgoa,
tiris tséés koem huian tla hda ke. 12 Tigiko bar
Efeso koe tsééa tua. 13 Haa tsi koo ne, Teroa koer
Karepom koe qaua hdam qgaim cgoa haa, Tcgaya zi
hééthéé e, kai-kg'aise khoo cgoa kuruea haa zi.

14 Alekesanterem gano tséé-kg'ao ba &em kuru
cgae tea hda cg'déan ka kaisase thdo-xamkagu tea.
Kurua baa zi tséé zi domkam gha X'aiga ba xgara
me. 15 Tsda igaba méé tsi théé q'da mea haa,
kaisasem ko gaxae ko kg'ui gauan ntcoe ke.

16 Tc'da dim carh kg'uiar ko madasem ka i ko taa
cui khoe ga tcda dom q'oo te, igaba ne ko wééa
ne ga aagu te. Nqari ba méém taa chibi boo ne
guu. 17 Igabagam ko Nqari ba téé dxuukg'ai te,
a qarian maa te, nxdasegam gha Gam dim kg'ui
ba tii koe guu a gaese nxaee ka, tda zi qhao zi di
ne weé ne gha gaese korh me ka. Ra ko gaman
kg'arm-q'oo koe kgoarae. 18 Me gha X'aiga ba weé
zi tséé zi cg'de zi koe kgoara te, a gha kgoarasease
nqgarikg'ai di x'aian gam di koe uu te. Chdo tamase
méém dgomme. Amen.

19 Tsgamkagu Perisila khara Akila Kkhara,
naka Onesiforom dis x'dé-q'oos di ne hé&éthéé
e. 20 Eraseto ba ko Korinta koe gau, ra ko Terofimo
ba Mileto koe gau, tsaam ko ko khama. 21 Kuru
méé tsi qarika naka ncée ko haas saos cookg'ai
koe haa.

Ebolo ba héé, naka Putenese ba héé, Lino ba
héé, Kelaudia sa h&é, naka tsaa qbe ga xu weé xu

hééthééa ko tsgam tsi.
22 X'aiga ba méém tsarim tc'€@em cgoa haa.
Cgomkuan méé i gatu cgoa haa.

